         Алан авыл жирлеге  Советының 2014 елда эшләгән эше 
                                     турында отчеты
   Хөрмәтле Ильдус Фатихович, хөрмәтле авыл җирлеге гражданнары ,чакырылган иптәшләр!
     Без бүген сезнең белән узган 2014 елга йомгак ясарга,  алдагы елга    планнар билгеләргә җыйналдык.   
    Алан авыл җирлеге районыбызның көньяк- көнбатыш өлешендә, район үзәгеннән 13 км  ераклыкта урнашкан. Көнбатыш яктан Питрәч районы җирләре белән    чикләнә. Мәйданы 62,2 кв.км., сөрү җирләре  3879 га, көтүлекләр 636 га.

     Безнең   җирлеккә  4 авыл керә, аларда барлыгы 296 хуҗалык исәпләнә, даими теркәлү белән  барлыгы 993  кеше яши. 
Алан авылында   158  хуҗалык   483 кеше

Балыклыда             79                     307 кеше
Кукчәдә                  56                     195  кеше 

Ключишеда              3                         8   кеше яши.

Шуларның  969ы  татарлар, 17 се руслар, 7 башка төр милләт халкы. Мәктәпкәчә яшьтә 88 бала , шуларның 15 е Алан балалар бакчасына йөри, 14 е Теләчегә йөриләр (ә 20 се пропискалары бездә булып, читтә яшәүче балалар). Уку яшендә 93 бала бар. Шуларның 83 Алан урта мәктәбендә, 10  Балыклы башлангыч мәктәбендә белем ала. Эш яшендә 474 кеше исәпләнә, пенсия яшендә 283 кеше бар. 2013 елда  10 пар никахлашты, 2 пар аерылышты, 11 бала туды, 21 кеше үлде.  Авыл   җирлегендә демографик хәлнең торышын һәм 3 ел эчендәге үзгәрешен экрандагы слайдларда күрәсез. 
    Авыл җирлегендә  4 шәхси эшмәкәр, 1 крестьян-фермер хуҗалыгы һәм “Алан” җаваплылыгы чикләнгән ширкәте теркәлгән һәм бүгенге көндә эш алып баралар.  Ике эшмәкәр  сөт җыю белән шөгыльләнә, ике эшмәкәр кибет тота, бер эшмәкәр Балыклы авылыннан  Ахметгараев Радиф семьясы  терлек симертү белән шөгыльләнә.
     Авыл җирлегендә эш яшендәге кешеләрнең күбесе “Алан” җаваплылыгы чикләнгән ширкәтендә хезмәт куя. Районда “Алан” хуҗалыгы 2014 ел  нәтиҗәләре буенча иң алдынгы хуҗалык. Эш күрсәткечләре  буенча гына түгел, барлык  төр налогларны да вакытында түләп баручы, иң мөхиме  хезмәт хакын айныкын айга биреп баручы хуҗалык та. Аның җитәкчесе Хәбир Нуретдинович үзе биредә чыгыш ясаячак, шуңа күрә хуҗалык саннарына тукталмыйм. Шуны гына әйтәсе килә, җирлектәге эшләрне алып баруда һәм килеп чыккан проблемаларны хәл итүдә хуҗалыкның ярдәме бик зур. Алга таба да,уңышлы еллар булып зур уңышларга ирешеп, ярдәмләшеп яшәргә насыйп булсын дигән теләктә калам.
   Алдан эйткәнемчә, бездә бер генә фермер хуҗалыгы теркәлгән. Ул Балыклыдан Ахметгараев Радиф.  Терлек симертү белән шөгыльләнә., 23,2 га җире бар, МТЗ-82 такторы, КУН-10, арба, косилка, печән җыйгыч алды. Хәзерге көндә  14 үгез тота. Үстергән терлекне  районның балалар бакчасына илтә һәм базарда сата.
    Хәзерге вакытта Алан авыл жирлегенә кергән авылларда 582 баш М.Э.Т., шунын эченнән 211 сыер, 599  сарык, 15 ат, 2235 кош-корт, 460 баш умарта асрала. Авыл хужалыгы продуктларыннан сөт жыю уңышлы  алып барыла . 2014 елда   барлыгы 647355 л   сөт жыйнап хөкүмәткә тапшырылды. Бу бер савым сыерга уртача 3068 кг. туры килә дигән  сүз. Хәзерге көндә Алан авылында көн саен 400-450 л, Балыклы, Кукчә авылында 550-600 л сөт җыелып тапшырыла. Алдагы елдан аермалы буларак, шәхси хуҗалыкларга сөт өчен түләү бәясе артты һәм хуҗалыкларга сөт өчен  акча вакытында түләнеп барыла. Сөт сатудан ел барышында хуҗалыкларга 10 млн. 77 мең сум табыш керде. Шәхси хуҗалыклар ит, йон, тире һәм бал сату белән дә шөгыльләнәләр. Ит сатудан 14 млн. , йоннан 18 мең, тиредән 135 мең, балдан 2 млн. 575 мең сум акча кертеп хуҗалыклар семья бюджетын ныгыттылар.     Сөт бәяләре күтәрелү һәм аңа акчаны вакытында түләп бару шәхси хуҗалыкларда 2-3 сыер тотучылар санын арттыруга этәргеч булды. Моңа, билгеле район башлыгыбыз Илдус Фатихович башлангычы белән 3 һәм аннан да күп савым сыеры тотучыларга бушлай саву аппаратлары бирү дә  йогынты ясады. 2012 -2014  елларда саву  аппаратларын  безнең җирлектә 13 семья алды.  Шәхси хуҗалыкларга һәр сыер башына 2000 сум субсидия  бирелде. Безнең җирлектә аның  суммасы 422000 сум тәшкил итә.
       2014 елда Банклардан 22 кеше  4 млн. 730 мең  сумлык  ЛПХ кредитлары алып с\х машиналар алды, каралтыларын  яңартты. Хәзерге көндә шәхси хуҗалыкларда 37 трактор, 13 йөк  машинасы, 140 җиңел машина һәм күп төрле  тагылма агрегатлар бар.
     Алан авыл җирлеге Советында 10 депутат эшләп килә. Совет үзенен эшен еллык эш планы нигезендэ алып барды. Барлыгы 11 утырыш уздырылды һәм 43 көн тәртибе каралды. Аларда нигездә  бюджет кабул итү, еллык эш планнары раслау, авылларда һәм барлык учреждениеләрдә янгын куркынычсызлыгының үтәлеше, авылларны төзекләндерү ,чистарту , культура-мәгариф өлкәсендә  эшләрнең торышы,  бәйрәмнәр үткәрү,  налоглар жыю, уставка үзгәрешләр кертү һәм башка төрле көн тәртипләре каралып, карарлар кабул ителде . 2014 елда 7 авыл җыены үткәрелде. Аларда күтәрелгән сорауларны хәл итәргә тырышабыз, үзебез генә хәл итеп булмаганнарын   районнан яки республикадан ярдәм сорап хатлар язабыз һәм күтәрелгән сорауларны хәл итү өстендә эшлибез.

      2014 елда налоглар җыю планы үтәлешенә килгәндә, ул 102 % тәшкил итә. Аерым алганда ул түбәндәгечә:

                                                        План         Үтәлеш             %

Җир налогы                                     261,1          266,6           102

НДФЛ                                              1090,6        1097,1         101

Имущество                                      99,3              99,3           100

Аренда зем.участка                        57,3             57,3             100

Неналоговые доходы                      4,3              11,3             260

Платные услуги                                26,1           54,7           210

Еллык план                                   1538,7          1586,3          102
 Ә инде 2015 ел налог  җыю планнарына  килгәндә ул түбәндәгечә: Земельный налог – 250,0 мең сум

НДФЛ- 82,0 мең сум, 

Имущества налогы  98 мең сум 

бердәм сельхоз налог 25 мең сум,  

түләуле  хезмәт күрсәтү  4 мең сум. 

Барлыгы  459 мең сум.

Налогларны җыюны  2015 елда да   үти  алырбыз дип ышанам.

  Алан авыл жирлегенең 2015 ел бюджетына килгәндә ул  керем ягыннан да чыгым ягыннан да дефицитсыз  1242,0 сум итеп кабул ителде. Шунын 459 мен сумы үзебезнен доходлар, ягьни подоходный,  имущественный, земельный налоглардан  килгән акча  булса , 783 мең сумы дотация, субвенция акчалары тәшкил итә.            Бүген без, экрандагы фильмнан күреп  соңгы елда районыбызда нинди  зур үзгәрешләр булуына, районыбызның  алга баруына, дәүләт  программалары белән күп төзелешләр алып барылуына  шаһит булдык. Моңа мисал  итеп 2014 елда безнең авыл җирлегендә капиталь  ремонттан соң куллануга тапшырылган Алан урта мәктәбе  бинасын, Алан  авылы мәдәният йортын китерергә  була.    Безнең авыл җирлегенә генә  Алан урта мәктәбе ремонты өчен 13 млн. 201 мең сум , Алан мәдәният йорты ремонты өчен 7 млн.500 мең сум  дәүләт ярдәме  керде.
   Хөрмәтле авылдашлар! Районыбыз җитәкчелеге биредә булуны исәпкә алып, безгә барлык уңайлыклары да булган мәктәп һәм  якты, җылы мәдәният йорты төзеткән  районыбыз җитәкчесе Илдус Фатиховичка, аның командасына, төзүчеләребезгә, бу программаларны булдырган Республикабыз җитәкчелегенә рәхмәт әйтеп кул чабып алыйк әле.
   2015 елда авыл җирлегендә дәүләт программасына кертелеп эшләнүче объектлар юк, ләкин алдагы елларда ремонт көтеп торучы  объектлар күп. Моңа мисал итеп, Балыклы  башлангыч мәктәбе, Күкчә, Балыклы мәдәният йортлары, Алан авылына яңа балалар бакчасы һәм  модулле ФАП ларны кертер идем.

    2013 елда   авылларны чиста су белән тәэмин итү программасы буенча  1 миллионнан артык суммада эш башкарылган иде. 2014-2015  елларга  безнең җирлектәге авылларга акча бүленмәде. Ә чиста су программасына керү өчен авылларга проектны 2002 елда ук әзерләп экспертиза үтеп куелса да, башлаган эшләр ярты юлда калды. Күкчә авылында су трассасы сузылды, скважина  белән башня эшләнмәде. Балыклыда су башнясы куелды, трассага тоташтырылмады. Мин, алдагы траншларда   район җитәкчелегенең  бу мәсьәләне хәл итүне игътибарга алуын  сорар идем.
   2014 елда Алан авылы Молодежная урамына газ трубалары сузу эшләре төгәлләнде һәм  газ җибәрелде, шул ук  урамның электр линиясе  куллануга тапшырылды.

     АПК программасы нигезендә 4 яшь белгечләр гаиләсе дәүләт субсидияләре алды Һәм бүгенге көндә йорт төзү эшләре алып баралар. 4 гаиләгә субсидия күләме 3 314 850  сум тәшкил итә. 2014 елда  3 яшь семья яңа йортка күчеп яши  башлады.Авылларда иске йорт урыннарына яңа йортлар салу эшләре бара.
    2015 елдан АПК ның яңа программасы ( аренда  жилья) эшли башлаячак. Бу программага безнең хуҗалыктан да  4 яшь гаилә керде. Аларның җир участоклары бар, Алла боерса алар да яңа йортлы булырлар дип өметләнәбез.

    Алан авыл жирлеге буенча балаларга белем бирү һәм тәрбия эшләре белән 1 урта , 1 башлангыч  мәктәп,  1 ясле-бакча, ике китапханә шөгыльләнә. Бу учреждениеләр барысы да махсус белемле  эшче кадрлар белэн тулысынча тәэмин ителгән.   Алан урта мәктәбендә 83 бала, Балыклы авылы башлангыч мәктәбендә 10 бала белем ала. Алан ясле-бакчасында 15 бала тәрбияләнә. Бүгенге көндә РОНОда садикка чиратта торучы балалар да бар. Оптимизация дулкынында балалар бакчасы мәктәп интернатына  күчерелү  сәбәпле  здания СанПин  таләпләренә туры килми, шуңа да  безгә типовой  бер балалар бакчасы кирәк инде.(Җир участогы бар).

    Алан авыл җирлегенә кергән 3 авылда да  ФАП лар эшләп килә, алар белемле кадрлар белән тәэмин  ителгән. Фельдшерлар көн-төн  авыл халкына  ярдәм күрсәтеп торалар. Шушындый 500 кеше яши торган зур авылга бер модулле ФАП та кирәк инде. .(Җир участогы бар).

   Безнең  жирлектә  барлыгы 283 пенсионер исәпләнә. Шулар эченнән Бөек Ватан сугышы ветераннары 2 кеше, инвалидлар 169 кеше, ялгыз карт-карчыклар 7 кеше. Аларга пенсия, пособие  өләшеп торучы, халыкка газета-журналлар өләшүче һәм  башка күп төрле хезмәт  күрсәтүче 1 почта һәм 3 почтальон  эшләп килә. Пенсионерларга пенсияләр вакытында килә һәм тоткарлыксыз кулларына бирелә. Почта хезмәте буенча халыктан жалобалар булганы юк.

      Авыл жирлеге Советының эшчәнлеге күпкырлы. Шуларның берсе- авылларны чүпкә батырмау, чисталыгын тәэмин итү,  көнкүреш калдыкларын жыюны оештыру. Соңгы елда  күп тапкырлар кисәтүләрдән соң, халык көнкүреш калдыкларын тулысынча диярлек ООО “Меша” машинасына тапшыра башлады. Алар график буенча, вакытында чүпне җыеп китәләр. Ләкин, кайбер  хуҗалыклар тарафыннан төзелеш материаллары калдыкларын, тирес һәм башка чүп-чарларны авыл башларындагы аулак урыннарга, елга башларына ташлау очраклары булгалый. Мондый начар гадәтләрне бетерик, авылның чисталыгын тәэмин итик, авылдашлар. Авылларның  чисталыгын  тәэмин  итү йөзеннән   юл буйларын, койма  кырыйларын кычытканнан  арындыру, зират  чистарту  буенча  өмәләр  оештырылды. Ел барышында  урамнар бульдозер  белән кырдырылды, кышын кардан  чистартырга тырышабыз, караңгы төшкәч урамнар  яктыртыла.  2014 ел нәтиҗәләре  буенча район авыл җирлекләре арасында  иң чиста, төзек  авыл конкурсында безнең җирлек 2 урынны яулады.
      Быел юлларны кардан чистартуда авыл җирлеге тракторы,    сельхозхимия һәм   “Алан” җаваплылыгы чикләнгән ширкәте   белән килешеп эшлибез. Юлларны кардан чистартуда  зур тырышлык куючы “Алан” ширкәте  механизаторлары Габделвалиев Айрат, Махмутов Әхмәт, Гарипов Ринат һәм авыл Советының  МТЗ-82  тракторын иярләгән Гимранов Илнурга  барлык халык исеменнән рәхмәт җиткерәсе килә. Быел бигрәктә карлы ел булуга карамастан  кеше эшкә киткәнче  урамнарны чистартып торалар. Шуны да әйтергә кирәк, җирлек Советының “Алан” җаваплылыгы чикләнгән ширкәтенә 2013-2014 елларда урамнарны кардан  чистарткан өчен 145000 сум бурычы да бар.
    Соңгы вакытларда авыл урамнарында, авыл тирәли бәйсез этләр күбәйде. Этләр атылмый да тормый, ләкин алар яңадан ишәяләр, төркемнәргә берләшеп хуҗалык терлекләренә, кош-кортларга һөҗүм  итә башлыйлар. Охотниклар да этләрне атабыз дип тормыйлар, чөнки  яңа закон нигезендә аларны  тотып эт приютларына тапшыру каралган. 2014 елда  безнең җирлектән эт аулаучылар тарафыннан  10 баш эт юк ителде. Югарыда әйтелгәннәрне  исәпкә алып эт асраучылардан  үзләренең этләрен бәйдә тотуларын сорар идем. 

   2013 елда уполномоченный полиция өчен яңа йорт төзелде. Шул чордан башлап участковый  Насибуллин Равил гаиләсе белән шул йортта яшәп эш алып бара. Авыл җирлеге буенча 2014 елда  5 җинаять очрагы теркәлгән.  Шуларның 4 очрагы тикшерелеп ачыкланган һәм  гаеплеләр җәзага тартылгын. Бер җинаять  ачылмады. Авылларда җәмәгать  урыннарында, эш урыннарында исерек хәлдә булучыларга  һәм вак урлаучыларга административ  беркетмә төзелеп  штрафларга тартылды. Иң борчыганы авылларда  качып спиртлы эчемлекләр сатучыларны  бетереп  булмавы. Мондый  “точкалар” булу күп кенә семьяларның тынычлыгын боза, эшен  калдыра, кешеләрнең агулануына, хәттә үзләренә кул салуга кадәр китерә. Бу кешегә авыл Советы һәм участок инспекторы тарафыннан күп аңлатулар, кисәтүләр, тикшерүләр үткәрелсә дә, һаман да сату очраклары булуын җиткерәләр. Мондый кешеләрне  җинаять  җаваплылыгына тарту бик  катлаулы процес һәм законнар йомшак дип саныйм.
    Яшьләр арасында тәрбия чараларына килгәндә безнең җирлектә 7 яшьтән   18 яшкә кадәр 193 кеше исәпләнә. Балаларны мәктәптән соң, авыл яшьләрен  эштән соң буш вакытларында спортка тартырга тырышабыз. Моның өчен  бөтен мөмкинлекләр дә бар. Спортзалда  түгәрәкләр оештырыла, яшьләр волейбол, баскетбол, чаңгы, хоккей , кул көрәше түгәрәкләренә теләп йөриләр. Җәен  футбол белән шөгылләнәләр.  Ел барышында укучылар да, авыл яшьләре командалары да авылда һәм районда үткәрелә торган спорт ярышларында актив катнашалар. Күп кенә төрләрдә җиңүләр дә яулыйлар.  Авылда хоккей коробкасы  булу яшьләргә дә, олыларга да бу төр спортка кызыксыну уятты. Һәр көнне  кичке 9-10 га кадәр  хоккей коробкасы кешедән  бушамый. Монда мәктәп коллективы, авыл яшьләре белән бергә баш белгеч булып авылга кайткан Кашапов Гаязның да  роле зур булды. Хоккей  площадкасы әзерләү һәм аны карап тору күп кенә хезмәт сорый торган эш. Әгәр  спортшкола бу егеткә аз гына түләп тора алса, аны  хоккей түгәрәге алып барырга  тренер итеп куяр идек. Ә тренерсыз бу төр спортны үстереп булмый. Ел барышында спонсорлар ярдәме белән 2-3 мәртәбә  хоккей ярышлары үткәрәбез. 2015 елга чыккач Алан авылы эшмәкәре  Фазылҗанов Илдар ярдәме белән авыл җирлеге беренчелегенә хоккей ярышы үткәрә алдык. Икенче ярышны 23 февралгә оештырырга  исәплибез. 
     Мәктәп янында  дәүләт программасы нигезендә минифутбол   мәйданчыгы эшләнү авыл яшьләре өчен зур сөенеч булды. Карлы яңгырларга кадәр балалар шунда уйнады.

     Мәдәни чараларга килгәндә өч авыл мәдәният йортында да бәйрәм чаралары зур әзерлек белән  матур итеп үткәрелә. Бигрәк тә, авылга Татарстанның атказанган мәдәният  хезмәткәре Фәния Каюмовна кайткач яхшы якка үзгәрешләр күп булды.  Аның инициативасы белән Алан культура йорты каршына җәйге ял паркы ачылды, Балыклы авылы мәдәният йорты авария хәленнән торгызылып тулы көченә эшли башлады. Алан авылы мәдәният йортына Татарстанның атказанган артисты Сөләйман Йосыпов  исеме бирелгәннән соң, аның туган көне  уңаеннан Алан мәдәният йортында зурлап  җыр фестивале  уздырылды. Мондый фестивалне ел саен киңрәк колач белән үткәрергә уйлыйбыз.
   Мәдәният хезмәткәрләре, библиотекарьлар, мәктәп коллективы, авыл яшьләре белән  берлектә  Яңа ел, 23 февраль8 март, Сабантуй, Әниләр көне, Өлкәннәр көне һәм башка чаралар матур итеп үткәрелеп барыла. Хәзерге вакытта Бөек Җиңүнең 70 еллыгына багышланган фестивальгә әзерлек төгәлләнеп килә.

    Авылларны төзекләндерүгә килгәндә 2014 елда   авыл җирлеге бюджетыннан 150 000 сумга төшереп Балыклы авылы Октябрь урамына ташлы юл салынды. Халыктан җыйналып һәм эшмәкәр Хакимов Хәмит Габделхаевич ярдәме белән Күкчә авылының Советская һәм Нагорная урамнарына ташлы ком түшәлде. Алан авылында  Яшел Үзән шәһәрендә яшәүче  авылдашыбыз Габдрахманов Рафаэл Хаҗиевич ярдәме белән “Оркыя” чишмәсе яңартылып куллануга тапшырылды. Балыклы авылында   эшмәкәр   Хадиуллин Хәким Каниф улы ярдәме белән “Тау асты” чишмәсе капиталь ремонтланып куллануга тапшырылды. Күкчә  авылында Хакимов Хамит Габделхаевич көче  белән авылның “Центральная” чишмәсенә ремонт башланды, Җиңүнең 70 еллыгына Күкчә авылыннан сугышка китеп,  үлеп калганнарны искә алып,  аларның  исемнәрен мәңгеләштерү өчен обелиск эшләнә һәм 9 май бәйрәме алдыннан тантаналы ачуны планлаштырабыз. Алан авылыннан Гильманов Нурислам Алан зиратына үз көче белән матур гыйбадәтханә эшләтеп куйды.  Миңа, югарыда аталган барлык  эшмәкәрләргә дә авылларны төзекләндерүдә булышканнары өчен барлык авыл халкы исеменнән рәхмәт сүзләрен җиткерергә рөхсәт итегез.
     2014 елның 29 июнендә авыллардагы  конкрет мәсьәләләрне хәл итү өчен үзара салым акчасы җыйнау буенча  референдум үткәрелде. Күпчелек тавыш белән һәр 18 яше тулган  кешедән 200 сум акча җыйнау турында  килешенде. Исемлектә булган барлык сайлаучыдан  акчалар җыйналып банкка тапшырылды.

	Авыл исеме
	Халыктан җыелган акча 
	Республикадан бирелгән акча
	Барлыгы

	Алан
	79400
	317600
	397000

	Балыклы
	47200
	188800
	236000

	Кукча
	30800
	123200
	154000

	Ключище
	1000
	4000
	5000

	Барлыгы
	158400
	633600
	792000


Бу акчалар авылларда  түбәндәге эшләрне  башкару өчен тотылачак.

Алан авылында

Авыл эчендәге юлларга таш түшәү өчен- 260 000 сум
Су башнясы һәм трассасын ремонтлау – 25 000 сум

Күперләр ремонты өчен                - 25 000 сум
Урам утлары өчен                            - 39 000 сум

Зиратны карау өчен                  - 50 000 сум

Балыклы авылында

 Урам утлары өчен – 20 000 сум

Урамнарга таш салу өчен – 184 000 сум

Су башнясы һәм трассасын ремонтлау – 30 000 сум
Күкчә авылында

Урам утлары өчен – 15 000 сум

Урамнарга таш салу өчен – 89 000 сум

Су башнясы һәм трассасын ремонтлау – 40 000 сум

Кое ремонты өчен  - 10 000 сум

Ключище  авылында  чишмә ремонты өчен -5000 сум.
Бу акчалар тулысынча “ АК Барс” банкында торалар.

( 5 апрель көне турында) 

   2014 елның июнь  аенда авыл җирлекләре арасында Республикада үткәрелгән конкурс нәтиҗәләре буенча  тагылма агрегатлар белән МТЗ-82  тракторы алып кайткан идек. Штатка алмыйча тракторга җаваплы механизатор  итеп Гимранов Илнурны куйдык. “Алан” җаваплылыгы чикләнгән ширкәте белән ике арада  договор төзеп җәй айларында болында печән чабуда, урак өстендә ындыр табагында, кирәк вакытта салам  өюдә  эшләттек. Ел барышында 648 сәгать эш башкарып 518400 сумлык хезмәт күрсәтте. Шуның эченнән тотылган чыгымнар түбәндәгечә:

Механизаторга хезмәт хакы- 43610, 50 сум

ГСМ диз. Топлива-  51832 сум 

Балыклы авылы Киров урамына керү юлы салу өчен 89600 сум

Бензин-  6400 сум,

Акчалата 7000 сум Сөләйман Йосыпов исемендәге җыр фестивале өчен,
Күкчә авылы су башнясын эретеп ябыштыручыга хезмәт хакы түләргә- 2500 сум. 

Халык җыены үткәрү өчен – 10 000 сум.

Хәзерге көнгә остаток  307458 сум  тәшкил итә. “Алан” ширкәте белән алдан килешенгәнчә  2014 елның көзендә Школьная урамына таш түшәргә тиеш идек. Ләкин көз яңгырлы  килү сәбәпле, бу эш 2015 елның яз көненә чигерелде.
     Алан авыл җирлеге Советы Ветераннар Советы белән, дин әһелләре белән  һәрвакыт тыгыз элемтәдә торабыз. Авылларыбызда 3 мәчет эшләп килә, мәчетләрдә өйлә, җомга намазлары   укыла, ураза гаете, корбан гаете көннәре зурлап бәйрәм ителә. 
      Совет халкының Бөек Ватан сугышында  җиңүенә 70 ел тулуга да күп вакыт калмады. Хәзерге вакытта бәйрәмне  үткәрү өчен  эш планнары төзелде, Ветераннар Советы, мәктәп коллективы һәм  активистлар белән берлектә сугыш һәм тыл ветераннарын барлау, алардан интервью алу, фотога төшереп сугыш чоры  истәлекләре һәм сугыштан соң күргәннәре турында язмалар  алынып “сугыш чоры балалары “турында альбом әзерләнә. Сугышта  һәлак булганнарның һәйкәлләре һәм обелискларына ремонт ясау өчен сметалар төзелә, финанс чыгымнары эзләнә . Хәзерге көндә җирлектә 2 сугыш ветераны -Сабирзянова Таисия апа  һәм Галиев Бари  абый,    сугышта катнашучыларның тол хатыннары 5 кеше һәм 43 тыл ветераны яши. 2014 елда мәктәп коллективы, Ветераннар Советы һәм  “ Алан” ширкате белән берлектә  Җиңүнең 69 еллыгын зурлап бәйрәм  итүгә ирештек.
  Алан җирлеге Советы , мәктәп коллективы, культура , библиотека хезмәткәрләре белән берлектә ел барышында районда һәм Казан шәһәрендә уза торган көзге  ярмаркаларда катнашабыз.Муниципаль берәмлекләрнең  порталына кереп ел барышында  республикада  булган яңалыклар белән танышабыз. Үзебезнең җирлектә булган яңалыкларны  һәм башка  мәгълүматләрне үзебезнең җирлек сайтына куеп, яктыртып барабыз. 

    Хөрмәтле авылдашлар!  Хәзерге вакытта халыкка коммуналь хезмәтләргә, налог, штрафлар, телефон һәм башка күп төрле түләүләрне почталарга, банкларга бармыйча гына өйдән дә  түләргә мөмкинлек бар. Моның өчен Электрон Татарстанга  кереп анда күрсәтелгән барлык төр түләүләрне башкарып була. Моның өчен счетыңда яки картаңда  акча булу гына кирәк.  Соңгы вакытта  Электрон Татарстан  хезмәтләре белән куллану буенча районнар арасында  рейтенг бара. Районыбыз рейтенгта арткы планнарда булмасын дисәк , бу уңайлы да, тиз дә булган хезмәтләрдән актив файдаланыйк.
     2015 елда  безнең алда яңадан бер зур бурыч  - ул 13 сентябрьдә буласы сайлаулар. Бу көнне без үзебезнең Татарстан республикасы президентын  һәм җирлек Советына  депутатлар сайлаячакбыз. Аңа күп вакыт калмады, шуңа күрә без хәзердән үк үзебезнең авыл җирлегендә яшәүче  гражданнар арасыннан үзегезнең округтан сезнең наказларны  үтәрдәй  кандидатларны барлый башларга кирәк. Мин ышанам,  безнең җирлектәге сайлаучылар  бу көнне сайлау участокларына килеп үзләренең  тавышларын бирерләр дип.
    2015 елгы планнарга килгәндә :

1.Үзара салым акчасына эшләргә планлаштырган  эшләрне үтәүгә ирешергә.
2.Балыклы авылындагы яңа су башнясын су трассасына тоташтырып куллануга тапшырырга;

3.Алан  авылының “Молодежная” урамына су кертүне дәвам итәргә, һәм куллануга тапшырырга.
4. Балыклы, Күкчә авылларында иганәчеләр ярдәме белән  берәр чишмәгә капиталь ремонт ясауга ирешергә;

5.Җиңүнең 70  еллыгын зур әзерлек  белән матур итеп үткәрергә .
6.Татарстан Республикасы Президентын һәм җирле Советларга  сайлауларны ныклы  әзерлек һәм матур күрсәткечләр белән үткәрүгә ирешергә.
     Чыгышымны тәмамлап, авыл җирлеге Советы   үзенең эшен  еллык эш планы нигезендә, халык мәнфәгатьләрен  яклап, аның тормыш-көнкүреш шартларын яхшыртуга юнәлдерер дип ышандырып  калам.  Игътибарыгыз өчен зур рәхмәт.          

                                                                         Хазиев  А .Г .
